
АҢЛАТМА ЯЗУЫ

Программа түбәндәге норматив документларга нигезләнеп төзелде:
1. 2012 нче елның 29 нчы декабрендә кабул ителгән 273 нче номерлы, “Россия Федерациясендә мәгариф турындагы” РФ законы.

2. Татарстан Республикасы Кукмара муниципаль районы “Югары Арбаш авылы урта гомуми белем бирү    мәктәбе”” муниципаль бюджет белем бирү учреждениесе «2016-2017 уку елына укыту планы

    3. Татар телендә гомуми төп һәм урта белем бирү мәктәпләре өчен ана теленнән программма. (10-11 нче сыйныфлар)– Казан: 2013.

Ана теле укытуның өченче баскычында (10-11 нче сыйныфлар) төп максат:

1) коммуникатив максат: укучыларны ана телендә иркен сөйләшергә һәм аралашырга, логик эзлекле итеп уйлый белергә, фикерне төгәл, ачык итеп җиткерә белергә  өйрәтү; туган телнең аралашуда, рухи-әхлакый нормалар формалашуда һәм дөньяны танып белүдә төп чара булуын, аның эстетик кыйммәтен аңлату;

2) фәнни максат: татар теленең фонетик, график, орфографик, орфоэпик, лексик, сүз төзелеше һәм ясалышы, грамматик, стилистик нигезләре турында фәнни мәгълүматны ныгыту, тел берәмлекләрен танып, аларны тикшерә, чагыштыра алу;

3) тәрбияви максат: укучыларда өлкәннәргә, әти-әниләргә, инвалидларга, ятим балаларга шәфкатьлелек хисләрен тәрбияләү; туган як табигатен яратырга өйрәтү; туган телең белән горурлану, аны саклау һәм армия сафларында намуслы хезмәт итәрлек ил сакчыларын тәрбияләү, хезмәткә, төрле һөнәр ияләренә хөрмәт уяту, сәламәт яшәүнең бер төре булган спорт белән кызыксындыру һ.б. 

Әлеге максатларны тормышка ашыру өчен куелган бурычлар:

●татар теленең фонетик, график, орфографик, орфоэпик, лексик, сүз ясалыш, грамматик, стилистик нигезләреннән алган белемнәрен системалаштыру, катлаулырак формаларда өйрәтүне дәвам итү һәм телне тулы бер система буларак күзаллауны булдыру;

●укучыларның иҗади һәм мөстәкыйль фикерли алу мөмкинлекләрен үстерү, үз фикерләрен дәлилләргә күнектерү; 

●телнең төп грамматик чараларын сөйләм процессында куллануга ирешү;

● язма һәм сөйләмә тел чараларын дөрес куллана белергә, аларны чагыштыра һәм кирәклесен сайлый, бәяли белергә өйрәтү;

●татар әдәби теле нормаларын һәм стилистик мөмкинлекләрен ачык күзаллауга, аларны тиешенчә куллана белүгә өйрәтү;  

●телнең милли мәдәниятнең чагылышы булуын, тел һәм тарих бердәмлеген аңлату; татар теленең милли-мәдәни үзенчәлегенә төшендерү; татар һәм башка халыкларның рухи мирасына ихтирам тәрбияләү;

●татар халкының этник төркемнәре һәм диалектлары, төрки телләр, татар теле, татар язуы, татар халкының рухи, әхлакый, мәдәни мирасы турында мәгълүмат бирү; 

●татар телен иҗтимагый күренеш буларак аңлау, тел нормаларын саклап, тормышның төрле ситуацияләренә бәйле рәвештә тел чараларын дөрес кулланып, аралаша-аңлаша белү;

●тел берәмлекләрен танып, аларны тикшерә, рус теле белән чагыштыра алу һәм аралашуда урынлы куллану күнекмәләрен камилләштерү;

●текст һәм Интернет, электрон уку-укыту ресурслары, башка мәгълүмати чаралар белән эшләү, аннан кирәкле мәгълүматны ала белү һәм шуны тиешенчә үзгәртә алу күнекмәләрен үстерү; 

●укучыларның орфографик һәм пунктуацион грамоталылыгын камилләштерү.

Программаның эчтәлеге

Программа буенча 11 нче сыйныфта 32 дәрес үткәрү каралган. Мәктәпнең укыту планында татар теленә 34 сәгать бирелгәнгә, 2 дәрес диктантлар өчен өстәлде. Бәйләнешле сөйләм үстерүгә 14 сәгать куелган. Шулардан 7 дәрес - программа таләп иткән 4 контроль изложениене язу, 1 дәрес хаталар өстендә эшләү өчен алынды. Алдагы елларда мондый төр эшләргә игътибар азрак бирелгәнгә һәм сыйныфның үзенчәлеген истә тотып, сөйләм үстерү сәгатьләренең 2 се  БРИдагы КҮМның А һәм В өлешләрен  язмача башкару максатында алынды, С вариантыннан үрнәк текстларны язмача башкаруга 4 сәгать сарыф ителә. Конспектлар төзү, аларны редакцияләү эшләре теманы өйрәнү барышында башкарыла. Шулай итеп, эш программасында яңа теманы өйрәнү, кабатлау һәм ныгыту, диктант язу өчен – 20, изложение яздыруга – 8, БРИга әзерләнү өчен 6 сәгать планлаштырыла. 

Төрки-татар этнонимикасы һәм этнокультура
Тел һәм мәдәниятнең үзара бәйләнеше. Татар халкының матди һәм рухи дөньясы чагылышы буларак тел. Сүз мәгънәсендә милли-мәдәни үзенчәлек чагылышы. Ностратик берлектән төрки телләргә кадәр. Телләрнең үзара тәэсире Татар теленең төрле милләтләр мәдәнияте белән бәйләнеше.Төркиләрдә иң борынгы этнонимнар. Төрки этнонимнарның Идел-Урал регионында топоним буларак теркәлеп калуы. Тел галимнәре.
Татар халкының матди һәм рухи дөньясы чагылышы буларак тел.
Коммуникатив компетенция
Сөйләмдә аралашу өлкәләре һәм ситуацияләре. Аралашу ситуацияләренә бәйле тел һәм сөйләм берәмлекләре. Сөйләм эшчәнлегенең барлык төрләрен (тынлап аңлау, сөйләү, уку һәм язу) камилләштерүне дәвам итү. Аралашуның төрле өлкәләренә караган диалогик һәм монологик сөйләм күнекмәләрен үстерү. Төрле характердагы текстларны укып аңлау, төп мәгълүматны дөрес кабул итү. Төрле стиль һәм жанрга караган текстлар төзү.
Функциональ стильләр һәм аларның үзенчәлекләре. Фәнни һәм рәсми аралашуның телдән һәм язма формаларын куллану .Доклад, реферат, тезис, бәяләмә, ышаныч кәгазе, резюме кебек төрле жанрдагы эш кәгазьләрен язу күнекмәләрен камилләштерү.
Лексикология
Лексикология фәне, аның тармаклары турында мәгълүмат. Сүз, аның мәгънәсе. Татар теленең сүзлек составы һәм андагы үзгәрешләр. Килеп чыгышы ягыннан татар теленең сүзлек составы. Кулланылыш даирәсе ягыннан татар теленен сүзлек сос-тавы. Кулланылыш активлыгы ягыннан татар теленен сүзлек составы.Фразеологик әйтелмәләр, аларның лексик мәгънәсе. Фразеологик әйтелмәләрнең төрле стильләрдә кулланылышы һәм сөйләмдәге вазифалары. Төрле типтагы сүзлекләр, алардан файдалану.
Сүз төзелеше һәм сүз ясалышы
Сүзнең мәгънәле кисәкләре. Сүз төзелеше. Сүз ясалыш ысуллары. Сүз һәм форма ясалышын аеру.
Морфология
Татар телендә сүзләрне төркемләү принциплары. Мөстәкыйль сүз төркемнәре: исем, сыйфат, сан, алмашлык, рәвеш, фигыль, аваз ияртемнәре. Бәйләгеч сүз төркемнәре: бәйлек, теркәгеч. Модаль сүз төркемнәре: ымлык, кисәкчә, модаль сүзләр. Сүз төркемнәренең үзара мөнәсәбәте.
Синтаксис. Пунктуация.
Синтаксисның -төп берәмлекләре. Гади һәм кушма җөмләләрнең төрләре. Текст һәм аның төзелеше, төп билгеләре. Текст берәмлекләренең үзара бәйләнеше. Җөмләдә тыныш билгеләренең куелышы
Стилистика һәм сөйләм культурасы
Стилистика фәне. Язма һәм сөйләмә телгә хас үзенчәлекләр. Тел берәмлекләренең һәм ярусларының үзара бәйләнеше. Татар телендә синонимия күренеше. Күчерелмә мәгънәлелеккә нигезләнгән тел- сурәтләү чаралары (метафора, эпитет, метонимия һ.б.) Сөйләм төзелешенә бәйле тел-сурәтләү чаралары (антитеза, риторик сорау, кабатлау һ.б.)
ТЕМАТИК ПЛАНЛАШТЫРУ
	№
	Курсның эчтәлеге
	Сәгатьләр саны

	1.
	Татар теле турында гомуми мәгълүмат. 

Дөньядагы телләр һәм аларны төркемләү. Кардәш һәм кардәш булмаган телләр. Төрки телләр группасы. Татар теленең төрки телләр арасында тоткан урыны.Татарлар яши торган төбәкләр. 
Телнең кеше тормышында һәм җәмгыятьтә тоткан урыны. Әдәби тел турында төшенчә. Татар теленең яшәеш формалары: территориаль һәм иҗтимагый диалектлар, гади сөйләм турында гомуми төшенчә.
Тел һәм мәдәниятнең бәйләнеше. Татар теле – татар әдәбиятының теле. Татар теленең тел сурәтләү чаралары һәм аларның сөйләмдә кулланылышы. Атаклы татар тел галимнәре.
	2

	2.
	Морфемика (сүз төзелеше) һәм ясалышы

Сүз төзелеше һәм ясалышы. Сүзнең мәгънәле кисәкләре. Татар телендә сүз ясалыш ысуллары. Сүз төзелешендәге тарихи үзгәрешләр турында гомуми аңлатма. Этимологик анализ турында төшенчә.
Сүз төзелешенең төп сәнгати чаралары.

Сүзләрне сүз ясалышы һәм төзелеше ягыннан анализлау
	4

	3.
	Лексикология һәм фразеология.

Сүз – телнең төп берәмлеге. Сүзнең лексик мәгънәсе. Төрки-татар сүзләре һәм алынма сүзләр. Татар теленең сүзлек составы.Нейтраль сүзләр һәм стилистик бизәкле сүзләр.

Лексиканың стилистик катламнары.Фразеологизмнарның сөйләмдә кулланылыш үзенчәлекләре. Икетеллелек шартларында татар теленең лексик һәм фразеологик составы арту.

Татар теленең төп  лексик нормалары. Лексиканың төп сәнгати чаралары.Лексик анализ ясау.
	5

	4.
	           Морфология

Сүз төркемнәренең лексик-грамматик төрләре. Сүз төркемнәренең классификациясе. Сүз төркемнәренең үзара мөнәсәбәте. Телнең төп морфологик нормалары. Морфологиянең төп сәнгати чаралары.

Морфологик анализ ясау.
	4

	5.
	Синтаксис 

Синтаксис буенча гомуми мәгълүмат. Сүзтезмә һәм җөмлә. Җөмләдә сүзләр бәйләнеше.Җөмләнең баш һәм иярчен кисәкләре. Гади җөмлә төрләре.

Кушма җөмлә турында төшенчә. Татар һәм рус телләрендә иярченле кушма җөмләнең төзелеше.

Текст синтаксисы турында гомуми төшенчә.Телнең төп синтаксик нормалары. Синтаксисның төп сәнгати чаралары.

Синтаксик анализ ясау.
	4

	6.
	Сөйләм культурасы 

Язма тел һәм сөйләмә тел төшенчәләре. Әдәби сөйләмгә куелган таләпләр турында гомуми мәгълүмат. Сөйләмдә лексик чараларның (синонимнар, антонимнар, калькалар, фразеологизмнар, мәкаль һәм әйтемнәр) кулланылыш мөмкинлекләре. 

Хәзерге матбугатта һәм электрон чараларда татар теленең кулланылыш үзенчәлекләре турында гомуми мәгълүмат. 
	3

	7.
	Пунктуация.

Татар телендә тыныш билгеләре. Пунктуацион норма. Пунктуацион-мәгънәви кисәк.
	1

	8.
	         Тел һәм мәдәният
Татар халкының теле,  мәдәнияте һәм тарихы арасындагы бәйләнеш. Татар сөйләм әдәбе. Аралашуның төренә бәйле сөйләм әдәбен куллану.
	1

	9.
	Диктант
	4

	10.
	Изложение
	3

	11.
	Сочинение
	3

	12.
	Барысы
	34


КАЛЕНДАРЬ-ТЕМАТИК ПЛАНЛАШТЫРУ

	№
	Дәреснең темасы
	
	

	
	
	Дәресне үткәрү вакыты
	Искәрмә

	1.
	Татар теле турында гомуми мәгълүмат. 

Дөньядагы телләр һәм аларны төркемләү.
	
	

	2.
	Телнең кеше тормышында һәм җәмгыятьтә тоткан урыны. Атаклы татар тел галимнәре.
	
	

	3.
	БСҮ. Иҗади эш
	
	

	4.
	Морфемика (сүз төзелеше) һәм ясалышы

Сүз төзелеше һәм ясалышы. Сүзнең мәгънәле кисәкләре. 
	
	

	5.
	Татар телендә сүз ясалыш ысуллары.
	
	

	6.
	Этимологик анализ турында төшенчә.
	
	

	7.
	Сүзләрне сүз ясалышы һәм төзелеше ягыннан анализлау
	
	

	8.
	Аңлатмалы диктант
	
	

	9.
	Лексикология һәм фразеология.

Сүзнең лексик мәгънәсе. 
	
	

	10.
	Татар теленең сүзлек составы.
	
	

	11
	Лексиканың стилистик катламнары.
	
	

	12
	БСҮ. Изложение
	
	

	13
	Фразеологизмнарның сөйләмдә кулланылыш үзенчәлекләре.
	
	

	14
	Татар теленең төп  лексик нормалары. Лексик анализ ясау.
	
	

	15.
	Морфология. Сүз төркемнәренең лексик-грамматик төрләре. Сүз төркемнәренең классификациясе. 
	
	

	16.
	Сүз төркемнәренең үзара мөнәсәбәте.
	
	

	17.
	БСҮ. Иҗади эш
	
	

	18.
	Телнең төп морфологик нормалары. Морфологиянең төп сәнгати чаралары.
	
	

	19.
	Морфологик анализ ясау.
	
	

	20.
	Контроль диктант
	
	

	21.
	Синтаксис. Синтаксис буенча гомуми мәгълүмат. 
	
	

	22.
	Гади җөмлә төрләре.
	
	

	23.
	Кушма җөмлә турында төшенчә. Татар һәм рус телләрендә иярченле кушма җөмләнең төзелеше.
	
	

	24
	Телнең төп синтаксик нормалары. Синтаксисның төп сәнгати чаралары.
	
	

	25
	БСҮ. Изложение
	
	

	26
	Сөйләм культурасы 

Язма тел һәм сөйләмә тел төшенчәләре. Әдәби сөйләмгә куелган таләпләр турында гомуми мәгълүмат. 
	
	

	27
	Сөйләмдә лексик чараларның (синонимнар, антонимнар, калькалар, фразеологизмнар, мәкаль һәм әйтемнәр) кулланылыш мөмкинлекләре.
	
	

	28
	БСҮ. Изложение
	
	

	29
	Хәзерге матбугатта һәм электрон чараларда татар теленең кулланылыш үзенчәлекләре турында гомуми мәгълүмат.
	
	

	30
	БСҮ. Иҗади эш
	
	

	31
	Пунктуация.
Татар телендә тыныш билгеләре. Пунктуацион норма. Пунктуацион-мәгънәви кисәк.
	
	

	32
	Тел һәм мәдәният
Татар халкының теле,  мәдәнияте һәм тарихы арасындагы бәйләнеш. Татар сөйләм әдәбе. 
	
	

	33
	Арадаш аттестация. Диктант
	
	

	34
	Тел дәрьясын гизгәч. Ел буе өйрәнгәннәрне йомгаклау
	
	


УКУЧЫЛАРНЫҢ ӘЗЕРЛЕК ДӘРӘҖӘСЕНӘ ТАЛӘПЛӘР
Гомуми төп һәм урта белем бирү мәктәбенең 10-11 нче сыйныфларда ана теле предметын өйрәтү тел берәмлекләрен таный, аңлый һәм анализлый белү күнекмәләре белән бергә, сөйләм культурасын үстерүне, төрле типтагы һәм жанрдагы мәгълүматны үзләштерүне, аларны, сөйләм ситуациясенә һәм төренә карап, дөрес, төгәл итеп башкаларга җиткерә алуны, татар теленең әдәби һәм сөйләм әдәбе нормаларын күз алдында тота. 

Шәхси нәтиҗәләр:

· татар теленең татар халкы өчен төп милли-мәдәни кыйммәт булуын, ана телендә шәхеснең әхлакый, рухи  һәм иҗади яктан формалашудагы ролен аңлау;

· туган телгә мәхәббәт һәм аның белән горурлану хисләре тәрбияләү, туган телне саклау һәм үстерү өлкәсендә эшләргә теләк, омтылыш уяту;

· туган телдә аралашу, үз фикереңне һәм хисләреңне төгәл, анык, күпьяклы итеп белдерү өчен кирәкле булган сүзлек составын һәм грамматик, стилистик чараларны белү;

· аралашу төренә һәм ситуациясенә бәйле сөйләмне куллана һәм үзара бәйли белү;

· иптәшләренең сөйләменә игътибар итү, үзеңнең сөйләмеңә күзәтеп бәя бирү,  хаталарны төзәтү, бәхәстә катнашу, төрле дәлилләр кулланып, тема буенча фикер алышу.

Предметны үзләштерү барышында ирешкән нәтиҗәләр: 
· сөйләмиятнең барлык төрләрен (тыңлау, аңлау, уку, язу) үзләштерү: язма һәм сөйләм теленә караган мәгълүматның темасын, төп һәм өстәмә фикерен аңлау; төрле стильгә һәм жанрга караган текстларны дөрес уку һәм аңлау; төрле чыганаклардан мәгълүмат туплый белү; сүзлекләрдән һәм электрон чаралардан дөрес файдалана белү; аерым бер темага караган материалны туплый, анализлый, эшкәртә һәм үзгәртә белү; 

· татар теленең төп функцияләрен, татар теленең башка төрки телләр арасында тоткан урынын, телнең мәдәният, җәмгыять белән тыгыз бәйләнешен  аңлау;

· туган тел турындагы фәнни белемнәрнең нигезен булдыру, тел катламнарының, ярусларының үзара бәйләнешен һәм мөнәсәбәтен  аңлау; 

· тел белеменең төп төшенчәләрен үзләштерү, аның тармаклары турында мәгълүмат булдыру; тел һәм сөйләм, сөйләм төрләре, аралашу ситуацияләре; сөйләм теле, функциональ стильләр, матур әдәбият теле; текст һәм аның төрләре; телнең төп берәмлекләре, аларның аермалы билгеләрен, сөйләмдә кулланылу үзенчәлекләрен белү;

· телнең төп стилистик чараларын, телнең әдәби нормаларын, сөйләм әдәбе нормаларын белү, аларны сөйләмдә дөрес кулланырга өйрәнү; 

· тел һәм сөйләм берәмлекләрен аера һәм анализлый белү; тел һәм стилистик чараларның кулланылышына бәйле рәвештә сөйләм төрләрен аера һәм чагыштыра белү; 

· телнең сәнгати чараларын аеру, аларның эстетик функцияләрен белү.

10-11 нче сыйныфларда татар телен укытуның  предметара нәтиҗәләре:

· татар теленең башка фәннәрне өйрәнү һәм белем алу чарасы икәнен аңлау;

· татар телен әдәбият белән бәйләп, тел чараларының матур әдәбият әсәрләрендәгетәэсир көчен, сәнгатьлелеген булдыруда ролен ачыклау; чор әдәбиятына хас тел-сурәтләү чараларының үзенчәлекләрен ачу;

· телне әдәбият белән бәйләп, укыган яки тыңлаган әсәрнең эчтәлеген, планын, конспектын, резюмесын логик эзлекле итеп язарга, сөйләргә өйрәтү; 

· телне мәдәният белән бәйләп, татар теленең байлыгына һәм матурлыгына хөрмәт, зәвык тәрбияләү;

· татар телен рус теле белән бәйләп, телләр һәм халыклар арасындагы уртак хәзинә – рухи кыйммәтләргә ихтирам, башка милләт вәкилләренә карата түземле–ихтирамлы мөнәсәбәт тәрбияләү; телләрнең үзара багланыш-мөнәсәбәтләрен, шул мөнәсәбәтләр нәтиҗәсендә уртак төшенчәләр һәм тел берәмлекләре барлыкка килүне аңлату;

· рус һәм чит телләр, әдәбиятлар белән бәйләп, татар теленең милли-мәдәни үзенчәлекләрен өйрәтү, алган белемнәрне төрле тел күренешләрен аңлатуда куллану;

· телне тарих, җәмгыять белеме фәннәре белән бәйләп, дөнья, кешелек җәмгыяте, аның үсеше турында күзаллау формалаштыру, җәмгыять үсешенең телгә турыдан-туры мөнәсәбәте булуын җиткерү; 

· татар теле дәресләрендә алган белем һәм күнекмәләрне телнең кеше һәм җәмгыять тормышында тоткан урынын аңларга ярдәм итү;сөйләмне дөрес куллана, бәяли белергә, үз фикереңнең уңай һәм тискәре якларын аңларга, камилләштерергә  өйрәтү;

· рухи мәдәниятнең нигезе булган татар теле ярдәмендә рухи кыйммәтләрнең асылын аңлату;

· әдәби әсәрләрнең теле белән эшләгәндә, татар теле – бәйләүче чараларга бик бай тел, шул чаралар системасын, алар белдергән мәгънәләрне нәтиҗәлерәк үзләштерү максатыннан, стиль мөмкинлекләрен дә исәпкә алып, фикерне төгәл бирердәй сүзтезмә һәм җөмләләрне телебез хәзинәсеннән сайлап ала белү.
ӘДӘБИЯТ ИСЕМЛЕГЕ

1. Татар урта гомуми белем бирү мәктәбенең 10-11 нче сыйныфлары өчен дәреслек (М.З.Зәкиев,  Н.В.Максимов Татар теле, Казан: Мәгариф, 2008)
2. Бердәм республика имтиханына әзерләнү өчен ярдәмлек. Татар теле. -Казан: РИЦ “Школа”, 2008.
3. Бердәм республика имтиханына әзерлек өчен кулланма. Татар теле. -Казан: РИЦ “Школа”, 2007.

4. Максимов Н.В. Татар теленнән тестлар: Уку-укыту ярдәмлеге Казан: Мәгариф, 2008.
5. Сафиуллина Ф.С., Зәкиев М.З. Хәзерге татар әдәби теле: күнегүләр, Казан: Мәгариф, 2007
6. Хәбибуллина З.Н., Нәбиуллина Г.Ш. Диктантлар җыентыгы (Татар урта гомуми белем бирү мәктәбенең 5-11 нче сыйныфлары өчен), Казан: Мәгариф, 2006

7. Харисова Ч.М. Татар теле: теория, күнегүләр, тестлар, Казан: Мәгариф, 2006.

8. Харисова Ч.М. Татар теле: анализ үрнәкләре, Казан: Мәгариф, 2009.
Кушымта

  2016 -2017 нче уку елына 11 нче сыйныфлар өчен татар теленнән арадаш аттестация эше (контроль диктант)

Гөмбәдә.

    Без, абыйның машинасына төялеп, авыл тирәсендәге урманга гөмбә җыярга киттек. Урманга барып җитәр – җитмәс, җылы яңгыр явып үтте. Абый: “Гөмбә яңгыры ява”, - диде. “Нинди була ул гөмбә яңгыры?” – дип сорадым. “Ашыкма, энем, белерсең әле”, - диде.

   Абый урман юлыннан кереп машинасын туктатты да, чыршы араларын караштыргач: “Монда туктыйбыз, гөмбәләр күренә”, - диде.Чыршының куе ылыслы ботаклары яңгыр суына манып алган кебек юпь – юеш. Агач араларына керерлек түгел, тик энем генә рәхәтләнеп чыршы араларында йөри. Мин тик иелеп кенә, яисә дүрт аякланып кына ылыс арасына керәм. Андагы матурлыкны күрсәгез иде! Иске ылыс коелып, җир өстен каплаган. Сары төстәге мамык юрган җәйсәң, бәлки, шулай булыр иде. Шул йомшак “сары юрган” өстендә гөмбәләр. Рәте – рәте белән тезелгән майлы гөмбәләр әле генә табада кабарып пешкән, кызгылт төскә кергән коймакларны хәтерләтәләр. Ул гөмбә түтәлләренең матурлыгын саклыйсы килә, аларны өзеп, кулга алырга батырлык җитми, сокланып торасың. ( 135 сүз).

                                                                                  ( “Ялкын” журналыннан)

Бирем: Туры сөйләмле җөмләләрне кыек сөйләмгә әйләндерергә.

Контроль диктант өчен текст “Мәгариф” журналыннан алынды (№ 11, 2012 )

Диктантны бәяләү

1) Хатасыз яки бер тупас булмаган хата җибәргән эшкә (орфографик, яки грамматик, пунктуацион) “5”ле билгесе куела.

2) 2 хатага “4” ле билгесе куела.

3) 5 хатага “3” ле билгесе куела.

4) 12 хатага кадәр “2” ле куела.

5) 12 хатадан да артып китсә, “1” ле билгесе куела.

Кушымта

11 нче сыйныфлар өчен татар теленнән арадаш аттестация эше (изложение)

Көрәшче бәхете

            Кеше юлга чыгар алдыннан үзенә юлдаш эзли. Юлдашың  үзеңнән яхшырак булса, каршыңда очраган кыенлыклардан курыкмыйсың. Чөнки беләсең, упкыннарга чумсаң, ул сиңа көчле кулын сузачак,салкыннарда –җылытачак, җилләрдә –ышыклаячак, караңгыда – юл күрсәтәчәк.

             Шушы юлга чыкканда рухи юлдашым итеп мин сине сайладым, Николай Островский. Иң беренче, кечкенә Павка булып, син минем йөрәгемдә ярсулы тынгысызлык уяттың. Синең шул табигатең, романтик рухың минем күңелемдә теләктәшлек тапты. Попның камырына тәмәке сибеп, искечә  укытуларга үзенчә протест белдергәннән башлап, син көрәш юлына бастың. “Тормыш кешегә бары бер генә тапкыр бирелә”, - дидең дә гомереңнең бер генә минутын да әрәмгә үткәрмәскә ант иттең. Кырыс еллар синең кулыңа кылыч тоттырды. Син, бала чакны кинәт сикереп үтеп, кечкенә Павкадан көчле Павел Корчагинга әйләндең.тормыш сине утларга да, суларга да ташлады. Синең кебек кыю, синең кебек көчле булырга теләп,тал чыбыгыннан кылыч ясап, мин дә билгесез дошманнарыма каршы көрәшкә әзерләнеп йөрдем.

               Әнә шулай, син минем йөрәгемә башта шук һәм шаян Павка булып, аннары Корчагин булып, ә соңыннан сынмас рухлы Николай Островский булып килеп кердең. Элек синең батырлыкны Корчагин батырлыгында гына күрсәм, хәзер миңа бөтенләй яңача күренә. Каршыңда дошман торганда ничек тә җиңәргә мөмкин әле. Ә менә үзеңнең эчеңә оялаган күзгә күренмәс дошман белән ничек көрәшергә? Син бу сорауга да җавап табарга тиеш идең.

                  “Яшәргә кирәк! Бөтен авыруларга үч итеп яшәргә кирәк!” – дидең син һәм кулыңа каләм алдың. Каләм синең өчен шпалларга, тимер рельсларга караганда да авыррак иде. Тик син аны кулыңнан төшермәдең. Бөек көрәшләрдән соң тынычлап ял итәргә, үз сәламәтлегең турында кайгыртырга тулы хакың булса да, андый юлны сайламадың. “Үзең өчен генә яшәү – хурлык”, - дип, тагын алдыңа бөек максат куйдың. Көрәштән башка тормышны күз алдына да китерә алмадың. Һәм шуның белән үлемсезлек һәм бәхет яуладың. “Мин бәхетле егет, - дидең син чын – чынлап ышанып, - чөнки тын алырга да вакытым юк, һәрбер минут кадерле. Бөтенесе кире кайтты – көрәш, хезмәт, яңаны төзүдә катнашу, җиңү шатлыгы, югалту ачысы. Бу –бәхет түгелмени?”

                Син хаклы рәвештә: “Минем тормышым гүзәл, минем изге хыялым чынга ашты”, - дип әйтә аласың. Син көрәшче булып тудың һәм мәңге көрәшче булып каласың. Мин бүген синең каршыңда гүзәл эшләрең өчен рәхмәт әйтеп баш иям:көрәшергә, ышанырга, җиңәргә син өйрәттең.  Бервакыт  мин дә : “Хыялларым тормышка ашты,кулдан килгәннең барын да эшләдем”, - дип әйтә алсам иде.  (357 сүз)                                                                     Ф.Яруллин 

